
"Kontuan izanik gizon-emakume guztiak aske eta duintasun eta eskubide 
berberak dituztela jaiotzen direla eta estatuek saihestu egin behar dituztela 
sexu orientazioagatiko, genero identitateagatiko eta genero 
adierazpenagatiko indarkeria eta gorrotoa eta errespetatu egin behar 
dituztela emakumeen eta gizonen arteko berdintasunaren printzipioak; 

 

Aintzat hartuta Giza Eskubideen Aldarrikapen Unibertsala, Eskubide Zibil 
eta Politikoen Nazioarteko Ituna eta giza eskubideen nazioarteko legeria 
sexu orientazioari eta genero identitateari buruzko gaietan aplikatzeko 
Yogyakartako printzipioak (2007); 

 

Aintzat hartuta, halaber, Nazio Batuen Giza Eskubideen Kontseiluaren 
17/19 Ebazpena, 2011ko ekainaren 17koa, giza eskubideei, sexu 
orientazioari eta genero identitateari buruzkoa, eta giza eskubideen aldeko 
Nazio Batuen goi komisarioaren 2011ko azaroaren 17ko txostena (Leyes y 
prácticas discriminatorias y actos de violencia cometidos contra personas 
por su orientación sexual e identidad de género) eta haren 2015eko 
berrikuspena; 

 

Kontuan hartuta Amnesty Internationalen txosten hauek: Amor, odio y ley. 
Despenalizar la homosexualidad (2008), Cuando el amor es delito. 
Penalización de las relaciones sexuales entre personas del mismo sexo en 
el África subsahariana (2013) eta Por ser quien soy. Homofobia, transfobia 
y crímenes de odio en Europa (2013); 
 
 
Nahigabea adieraziz homosexualitatea oraindik legez kanpokoa delako 73 
bat herrialdetan eta heriotza zigorraz zigortzen dutelako Afganistanen, 
Qatarren, Arabiar Emirerri Batuetan, Mauritanian, Pakistanen, Saudi 
Arabian, Iranen, Sudanen, Yemenen, Iraken, Sirian eta Nigeriako eta 
Somaliako estatu batzuetan; 

Irungo Udala gure hiriko elkarbizitza baketsua sendotzeko ari da lanean; 
elkarbizitza eredu hori errespetuan  eta pertsona ororen Giza Eskubideen 
errespetuan oinarritu behar da, beti ere, Sexu Aniztasunerako eskubidea 
bermatuta; 

 

Horregatik guztiagatik, adierazpen honen bidez, Irungo Udaleko 
Bozeramaileen Batzordeak, Homofobiaren eta Transfobiaren aurkako 
Nazioarteko Egunean,   



 

1. Kezka berezia adierazi nahi du giza eskubideen aldeko Nazio Batuen 
goi komisarioak 2015eko txostenean (Discriminación y violencia contra las 
personas por motivos de orientación sexual e identidad de género) 
aipatzen da,  aurrerapausoak izan badira ere lehen azterketa egin zenetik, 
oro har, LGBT pertsonen eta pertsona intersexualen aurkako tratu txar 
bortitzak, jazarpena eta diskriminazioa larriak eta etengabeak direla 
oraindik ere eskualde guztietan.  

 

2. Indarrez gaitzesten du lesbianen, gayen, bisexualen, transexualen, 
transgeneroen eta intersexualen aurkako indarkeria eta diskriminazio oro. 

 

3. Gizon-emakumeak beren sexu orientazioagatik edo genero 
identitateagatik diskriminatzeko, auzipetzeko eta zigortzeko bidea ematen 
duten edo eman dezaketen lege guztiak indargabetzeko eskatu nahi du. 

4. Sexu bereko pertsonekin sexu harreman baimenduak (egiazkoak edo 
ustezkoak) izateagatik atxilotutako edo zigortutako pertsona oro berehala 
aske uzteko eskatu nahi du. 

 

5. Justizia administrazioko edozein mailatan sexu orientazioan edo genero 
identitatean oinarritutako diskriminazio oro debekatzeko eta ezabatzeko 
beharrezko neurri guztiak har daitezela eskatzen du, izan legegintzakoak, 
administraziokoak edo beste edozein arlotakoak. 

 
6. Sexu orientazioan edo genero identitatean oinarritutako eskubide 
urraketa guztien salaketak eta txostenak dagozkien agintariek bizkor eta 
inpartzialtasunez ikertuko dituztela bermatzeko eskatzen du, baita egileak 
kontuak ematera eta epaimahai baten aurrean agertzera behartzeko ere.  

 
7. Sexu orientazioa eta genero identitatea (izan egiazkoak edo ustezkoak) 
estatu guztietan “gorroto krimenak” eragin ditzaketen ezaugarri babestutzat 
sar daitezela eskatu nahi du. 

 
8. Giza eskubideen defendatzaileak xaxatzeari uzteko eskatu nahi du, eta 
babes egokia bermatzeko sexu orientazioari eta genero identitateari 
lotutako giza eskubideak defendatzeagatik arriskuan daudenentzat. 

 


